
Aux Magnifiques et Vertueux Seigneurs, Messieurs 1’Escoutette, Bourgmaistres
et Eschevins de la ville d’Amsterledam.

Messieurs, il y a une telle correspondance de la Musique avec nostre ame,
que plusieurs, recerchans soigneusement l'essence d'icelle, ont jugé qu’elle est
pleine d’accords harmonieux, voire que c'est une pure harmonie. Toute la Nature
mesmes, a dire vray, n'est autre chose qu’une parfaicte Musique, que le Créateur
fait retentir aux oreilles de I'entendement de 'homme, pour luy donner plaisir, et
I'attraire doucement a soy: comme nous le voyons a l'oeil en l'ordre tant bien
agencé, au nombre si bien proportionné, és mouvements et revolutions si bien
accordantes des corps celestes: ce qui a meu aucuns de dire, que le Firmament
est le patron original de la Musique: laquelle aussi est une vraye image de la
region elementaire, comme on le peut appercevoir au nombre des elemens et de
leurs quatre premieres qualités, et en l'accord admirable de leurs contrarietés.
Voila pourquoy les sages du temps ancien, considerans qu'une chacune chose
a ceste proprieté, de se mouvoir, tourner et encliner a4 son semblable et par son
semblable, se sont servis de la Musique, et I'ont mis en usage, non seulement
pour donner du plaisir aux oreilles, mais principalement pour moderer ou esmou-
voir les affections de 1'ame, et I'ont appropriee a leurs oracles, a fin d'instiller
doucement, et incorporer fermement leur doctrine en nos esprits, et les esveillant
les eslever plus aisement a la contemplation et admiration des ceuvres divines
Orphee entre les Payens et David entre les Hebrieux, se sont estudiés a cela.
Cestuy-cy vrayement inspiré de I'Esprit de Dieu, a composé des Pseaumes, qu'il
a baillé a des maistres Chantres, pour estre entonnés sur divers instruments. Son
ceuvre a ésté conservé par I'immuable fermeté de la Verit¢ divine; mais la besoigne
de ses Chantres nous demeure incognue par l'injure des temps. Ayant jecté les
yeux sur un subject si excellent, je me suis entremis de le revestir d'une nouvelle
Musique. Vray est que plusieurs par cy devant se sont employés a cela. Mais
comme des faces humaines il ne s’en trouve point qui se ressemblent en tout et
par tout, ainsi en prend des conceptions et ouvrages de nostre esprit. Ce qui me
fait penser que ce mien essay ne sera reject¢ de ceux, pour l'usage et delectation
desquels je l'ay mis en lumiére: ausquels si j'appergoy qu'il soit aggréable, je
prendray occasion avec le temps, moyennant la grace de Dieu, de produire le
reste. Ce pendant je pren la hardiesse de presenter a vos Seigneuries ces premices



de mes labeurs, non pour la valeur de la chose, ny le merite de celuy qui la
presente, ny encor moins pour esperance ou desir d’aucun emolument et avantage
qui m'en puisse revenir: ains seulement, en partie pour donner plus de splendeur
a ce mien ouvrage, le couvrant de la faveur du nom de vos Seigneuries, en
partie pour une recongnoissance de l'estroitte obligation qui m'astreint a ceux que
je recongnoy vrais Peres de ma patrie, desquels j'ay esté gratifi¢ en maintes sortes
dés ma jeunesse, qui estans studieux et amateurs de tous honnestes arts et disci-
plines, m'ont establi en la charge que j'exerce depuis plusieurs annees en ceste ville.

Priant vos Seigneuries de vouloir accepter ce mien labeur et le prendre
d’aussi bonne part, comme il vous est presenté de cceur sincere et humble affection.

D’ Amsterledam, ce 30. de Mars en I'an 1603.
De vos Seigneuries tres humble et obeissant

cerviteur.

JAN SWELINCK.

